SOALAN NO. 59
PEMBERITAHUAN PERTANYAAN BAGI JAWAPAN BUKAN LISAN

MESYUARAT PERTAMA,

PENGGAL KEEMPAT, PARLIMEN KETIGA BELAS

MAJLIS MESYUARAT DEWAN NEGARA
PERTANYAAN 

: 
JAWAB BUKAN LISAN

DARIPADA 

: 
PUAN BATHMAVATHI KRISHNAN 

TARIKH 


: 
18 APRIL 2016 (ISNIN)
SOALAN


:

Puan Bathmavathi Krishnan minta MENTERI PEMBANGUNAN WANITA, KELUARGA DAN MASYARAKAT menyatakan bilakah Pelan Tindakan OKU 2016-2022 akan dilancarkan, apakah kedudukan terkini pelaksanaan Konvensyen Mengenai Hak Orang Kurang Upaya dan agensi manakah yang memantau pelaksanaannya.
JAWAPAN: 
YB DATO’ SRI ROHANI ABDUL KARIM, MENTERI PEMBANGUNAN WANITA, KELUARGA DAN MASYARAKAT
Malaysia telah meratifikasi Konvensyen Mengenai Hak Orang Kurang Upaya (CRPD) pada 19 Julai 2010. Selaku negara pihak (state party), Malaysia bertanggungjawab untuk melaksanakan segala komitmen dan obligasi yang diperuntukkan di dalam Konvensyen tersebut bagi memastikan golongan Orang Kurang Upaya (OKU) menikmati kesaksamaan hak dan peluang yang sama seperti anggota masyarakat yang lain dalam semua aspek kehidupan. Perkara ini penting bagi menggalakkan integrasi serta penyertaan penuh dan efektif OKU dalam masyarakat, seterusnya bersama-sama menyumbang kepada pembangunan negara.
Selaku kementerian yang memantau pelaksanaan terhadap komitmen negara ke atas Konvensyen Mengenai Hak OKU, Kementerian Pembangunan Wanita, Keluarga dan Masyarakat sentiasa menyediakan platform bagi memastikan segala komitmen tersebut dapat dilaksanakan dengan berkesan. Antara usaha terkini adalah semakan semula Pelan Tindakan Orang Kurang Upaya (2007-2012) bagi memperkemaskan lagi pelaksanaannya serta mencapai objektif yang telah ditetapkan oleh Dasar OKU.
Pelan Tindakan OKU yang baharu telah dirangka bagi tempoh 2016 hingga 2022 selaras dengan Incheon Strategy to Make the Right Real for Persons with Disabilities in Asia and the Pacific (2013 – 2022) yang merupakan komitmen terbaharu negara di peringkat Asia dan Pasifik dalam aspek pembangunan OKU.  Pelan tindakan yang mempunyai 10 strategi ini telah diluluskan oleh Jemaah Menteri pada 25 Mac 2016. Pelan tindakan tersebut kini dalam proses cetakan dan akan diedarkan kepada semua stakeholders yang terlibat dalam masa terdekat. Sesi penerangan dan hebahan mengenai pelan tindakan tersebut juga akan dilaksanakan bagi memberi kefahaman kepada stakeholders termasuk ahli masyarakat mengenai peranan yang perlu dimainkan oleh mereka dalam menjayakan pelan tindakan tersebut.
Pelan Tindakan OKU yang baharu ini memberi hala tuju kepada semua pihak yang berkepentingan untuk mengarusperdanakan kesejahteraan OKU dalam pembangunan negara. Tempoh pelaksanaan Pelan Tindakan ini adalah di dalam tempoh pelaksanaan Rancangan Malaysia Kesebelas (RMK-11) yang bertemakan “Pertumbuhan Berpaksikan Rakyat”. Di bawah strategi untuk memperkasa OKU, RMK-11 akan memberi penekanan kepada usaha untuk mewujudkan persekitaran fizikal yang mesra OKU dan memperluas latihan dan pembangunan kemahiran bagi meningkatkan kebolehpasaran OKU. Ini adalah selaras dengan pendekatan Kerajaan yang menekankan kepada keseimbangan antara pembangunan fizikal, ekonomi dan modal insan khususnya ke arah menuju negara maju menjelang tahun 2020. 

Pelaksanaan Pelan Tindakan OKU yang baharu ini memerlukan kerjasama yang bersepadu daripada semua pihak supaya kepentingan, kebajikan dan penglibatan golongan OKU diambil kira dalam sebarang perancangan dasar, projek, program dan aktiviti masing-masing. Usaha ini penting bagi memastikan OKU menjalani kehidupan yang lebih berkualiti dan seterusnya inklusif dalam masyarakat.

Antara kementerian / jabatan / agensi yang terlibat dengan pemantauan Pelan Tindakan OKU adalah seperti berikut:

	BIL
	KEMENTERIAN/AGENSI
	SINGKATAN

	1. 
	Kementerian Pembangunan Wanita, Keluarga dan Masyarakat
	KPWKM

	2. 
	Kementerian Kewangan
	MOF

	3. 
	Kementerian Pendidikan
	KPM

	4. 
	Kementerian Pendidikan Tinggi
	KPT

	5. 
	Kementerian Pengangkutan
	MOT

	6. 
	Kementerian Sumber Asli dan Alam Sekitar
	NRE

	7. 
	Kementerian Pelancongan dan Kebudayaan
	MOTAC

	8. 
	Kementerian Pertahanan
	MINDEF

	9. 
	Kementerian Kemajuan Luar Bandar dan Wilayah
	KKLW

	10. 
	Kementerian Dalam Negeri
	KDN

	11. 
	Kementerian Komunikasi dan Multimedia
	KKMM

	12. 
	Kementerian Kesihatan
	KKM

	13. 
	Kementerian Pertanian dan Industri Asas Tani
	MOA

	14. 
	Kementerian Luar Negeri
	KLN

	15. 
	Kementerian Kerja Raya
	KKR

	16. 
	Kementerian Perdagangan dalam Negeri, Koperasi dan Kepenggunaan
	KPDNKK

	17. 
	Kementerian Sumber Manusia
	KSM

	18. 
	Kementerian Malaysia
	KWP

	19. 
	Kementerian Belia dan Sukan
	KBS

	20. 
	Kementerian Kesejahteraan Bandar, Perumahan dan Kerajaan Tempatan.
	KPKT

	21. 
	Kementerian Sains, Teknologi dan Inovasi
	MOSTI

	22. 
	Jabatan Perkhidmatan Awam
	JPA

	23. 
	Jabatan Peguam Negara
	AGC

	24. 
	Unit Penyelarasan Pelaksanaan, Jabatan Perdana Menteri
	ICU, JPM 

	25. 
	Unit Perancang Ekonomi, Jabatan Perdana Menteri
	EPU, JPM

	26. 
	Unit Pemodenan Tadbiran dan PeraMalaysiaPengurusan Malaysia
	MAMPU

	27. 
	Majlis Keselamatan Negara
	MKN

	28. 
	Agensi Pengurusan Bencana Negara
	APBN

	29. 
	Suruhanjaya Pilihanraya Malaysia
	SPR

	30. 
	Suruhanjaya Komunikasi dan Multimedia Malaysia
	SKMM

	31. 
	Suruhanjaya Pengangkutan Awam Darat
	SPAD

	32. 
	Bank Negara Malaysia
	BNM

	33. 
	Lembaga Hasil Dalam Negeri
	LHDN

	34. 
	Jabatan Pembangunan Kemahiran
	JPK

	35. 
	Majlis Amanah Rakyat
	MARA

	36. 
	Jabatan Pendaftaran Negara
	JPN

	37. 
	Jabatan Pendaftaran Pertubuhan
	ROS

	38. 
	Suruhanjaya Syarikat Malaysia
	SSM

	39. 
	Perbadanan Produktiviti Malaysia
	MPC

	40. 
	Institusi Pengajian Tinggi
	IPT 

	41. 
	United Nations Children's Fund 
	UNICEF

	42. 
	United Nations Development Programme
	UNDP

	43. 
	Suruhanjaya Hak Asasi Manusia
	SUHAKAM

	44. 
	Pihak Berkuasa Tempatan
	PBT

	45. 
	Pertubuhan bukan kerajaan
	NGO

